
КОМИ РЕСПУБЛИКАСА ВЕСЬКӦДЛАН КОТЫРЛÖН
Ш У Ö М
“Коми Республикаын олысьясӧс автомашина транспортӧн могмӧдан удж котыртӧм йылысь” Коми Республикаса Веськӧдлан котырлӧн 2007 во косму тӧлысь 16 лунся 63 №-а шуӧмӧ вежсьӧмъяс пыртӧм йылысь 

Коми Республикаса Веськӧдлан котыр шуис:

1. Пыртны “Коми Республикаын олысьясӧс автомашина транспортӧн могмӧдан удж котыртӧм йылысь” Коми Республикаса Веськӧдлан котырлӧн 2007 во косму тӧлысь 16 лунся 63 №-а шуӧмӧ вежсьӧмъяс содтӧд серти.

2. Тайӧ шуӧмыс вынсялӧ сійӧс примитан лунсянь.
Коми Республикаса Юралысь 




В. Гайзер

Сыктывкар 

2013 вося ӧшым тӧлысь 9 лун 

474 №

Коми Республикаса Веськӧдлан котырлӧн

2013 во ӧшым тӧлысь 9 лунся 474 №-а шуӧм дорӧ

СОДТӦД
“Коми Республикаын олысьясӧс автомашина транспортӧн могмӧдан удж котыртӧм йылысь” Коми Республикаса Веськӧдлан котырлӧн 2007 во косму тӧлысь 16 лунся 63 №-а шуӧмӧ содтӧд серти пыртӧм 
ВЕЖСЬӦМЪЯС
“Коми Республикаын олысьясӧс автомашина транспортӧн могмӧдан удж котыртӧм йылысь” Коми Республикаса Веськӧдлан котырлӧн 2007 во косму тӧлысь 16 лунся 63 №-а шуӧмын:
1. Нимсӧ гижны тадзи:
“Муниципалитетъяскостса да каргӧгӧрса туйяс вылын олысьясӧс автомашина транспортӧн, сідзжӧ  легкӧвӧй таксиӧн, могмӧдан удж котыртӧм йылысь”.

2. Водзкыв гижны тадзи:
“Муниципалитетъяскостса да каргӧгӧрса туйяс вылын олысьясӧс автомашина транспортӧн, сідзжӧ  легкӧвӧй таксиӧн, могмӧдан удж котыртӧм могысь да “Муниципалитетъяскостса да каргӧгӧрса туйяс вылын олысьясӧс автомашина транспортӧн, сідзжӧ  легкӧвӧй таксиӧн, могмӧдан удж котыртӧм йылысь” Коми Республикаса Оланпас серти Коми Республикаса Веськӧдлан котыр шуис:”.

3. 1 да 2 пунктъяс гижны тадзи:
“1. Индыны, мый муниципалитетъяскостса да каргӧгӧрса туйяс вылын олысьясӧс автомашина транспортӧн, сідзжӧ  легкӧвӧй таксиӧн, могмӧдан удж котыртӧм збыльмӧ тадзи:

а) муниципалитетъяскостса да каргӧгӧрса туйяс вылын автомашина транспортӧн (легкӧвӧй таксиысь ӧтдор) ветлысь-мунысьясӧс да туй кӧлуй новлӧдлӧмӧ овмӧс нуӧдысь субъектъясӧс кыскӧмӧн, муниципалитетъяскостса да каргӧгӧрса туйяс вылын олысьясӧс автомашина транспортӧн (легкӧвӧй таксиысь ӧтдор) могмӧдан удж котыртӧм йылысь положениелӧн содтӧд серти;

б) “Коми Республика мутасын ветлысь-мунысьясӧс да туй кӧлуй легкӧвӧй таксиӧн новлӧдлӧмын некымын юалӧм йылысь” Коми Республикаса Оланпас серти Коми Республикаса Веськӧдлан котырлӧн полномочиеяс олӧмӧ пӧртӧмӧн.

2. Вӧзйыны меставывса асвеськӧдлан органъяслы  муниципалитетпытшса туйяс вылын автомашина транспортӧн (легкӧвӧй таксиысь ӧтдор) олысьясӧс могмӧдан удж котыртігӧн кутчысьны Положениеӧ, мый индӧма тайӧ шуӧмлӧн 1 пунктса  “а” пунктулын.”.

4. 3 пунктын “Коми Республикаын автомашина транспортӧн” кывъяс вежны “муниципалитетъяскостса да каргӧгӧрса туйяс вылын автомашина транспортӧн (легкӧвӧй таксиысь ӧтдор)” кывъясӧн.

5.  Коми Республика мутасын каргӧгӧрса да муниципалитетъяскостса туйяс вылын автомашина транспортӧн могмӧдан удж котыртӧм йылысь положениеын (содтӧд):

1) нимсӧ гижны тадзи: “Олысьясӧс муниципалитетъяскостса да каргӧгӧрса туйяс вылын автомашина транспортӧн (легкӧвӧй таксиысь ӧтдор) могмӧдӧм йылысь положение”;

2) 1 пункт гижны тадзи:
“1. Тайӧ Положениеыс ладмӧдӧ олысьясӧс муниципалитетъяскостса да каргӧгӧрса туйяс вылын автомашина транспортӧн (легкӧвӧй таксиысь ӧтдор) могмӧдан юкӧнын торъя юалӧмъяс.”;

3) 2 пунктса мӧд абзац гижны тадзи:
“олысьясӧс автомашина транспортӧн могмӧдӧм – муниципалитетъяскостса да каргӧгӧрса туйяс вылын М2, М3 категорияа  ӧтув вӧдитчан транспортӧн ветлысь-мунысьясӧс да туй кӧлуй новлӧдлӧм кузя могмӧсъяс сетӧм;”;

4) 4 пунктса 2-6 пунктувъяс гижны тадзи:
“2)  муниципалитетъяскостса  автобусъяслӧн пыр ветлан туйяс восьтан, вежан да пӧдлалан пӧрадок лӧсьӧдӧм да вынсьӧдӧм;

3)  муниципалитетъяскостса пыр ветлан автобус туйяслысь реестр котыртӧм да нуӧдӧм;

4) олысьясӧс транспортӧн могмӧдысь новлӧдлысьяслысь муниципалитетъяскостса  пыр ветлан автобус туйяс серти реестр нуӧдӧм;

5)   ветлан туйяслысь паспортъяс вынсьӧдӧм;

6)  муниципалитетъяскостса  пыр ветлан автобус туйяс серти транспорт ветлан гижӧдпас сӧгласуйтӧм;”;

5) 8 да 9 пунктъяс гижны тадзи:
“8. Конкурс нуӧдӧм йылысь помшуӧм примитӧм вылӧ подувъясӧн лоӧны:

1) выль муниципалитетъяскостса  пыр ветлан автобус туй восьтӧм;

2) новлӧдлыськӧд, коді новлӧдліс ветлысь-мунысьясӧс да туй кӧлуй муниципалитетъяскостса пыр ветлан автобус маршрутъяс серти, сёрнитчӧм кад помасьӧм;

3) новлӧдлыськӧд, коді новлӧдліс  ветлысь-мунысьясӧс да туй кӧлуй муниципалитетъяскостса пыр ветлан автобус маршрутъяс серти, сёрнитчӧм кадысь водз дугӧдӧм (тшӧтш и новлӧдлысьлӧн водзмӧстчӧмӧн ветлан туй (туйяс) могмӧдӧмысь эновтчигӧн).

9.  Конкурс нуӧдӧм йылысь помшуӧм примитӧ Коми Республикаса туй агентство.

Конкурс нуӧдӧм йылысь юӧр сетсьӧ Коми Республикаса туй агентствоӧн официальнӧй сайт вылын “Ӧтуввез” юӧртан да телекоммуникационнӧй везйын конкурсын участвуйтӧм вылӧ корӧмӧн конвертъяс восьтан лунӧдз 10 лунысь оз сёрджык.

Конкурснӧй комиссия видлалӧ конкурсын участвуйтӧм вылӧ корӧмъяс, лӧсялӧны-ӧ найӧ конкурснӧй документацияӧн урчитӧм тшӧктӧмъяслы, конкурсын участвуйтӧм вылӧ корӧмӧн конвертъяс восьтӧмсянь 3 лунысь оз унджык кадколастӧн.

Конкурс нуӧдан условиеяс урчитсьӧны конкурснӧй документацияӧн.”. 
Третьякова О. 5034 п.

